
AEpeso  2:2  Naalĩ  mukugendelaa  ndĩo  ĩkalĩ  kukuzitiata  intendo  za
unkũmbigyulu  uu,  nukukumutiata  umutemi  wa  usũũmi  wa  nzega,  ĩnkolo
niasio nyĩkĩtuma umulĩmo sunga nunzuauu muaana auleki.

Matayo  6:10  uUtemi  waako  uuze,  uUlooa  waako  utendue  muna  nsĩĩ  kĩna
kwigyulu.

Luka 22:42 nuũga; “Ee Tata, malĩĩ ĩulooa waako, ndeegelia ĩkĩĩko ĩkĩ; ĩpa sika
uulooa waane ĩpa uwaako utendeke.”

Yohana  16:7-9 Ĩpa ĩne namuĩĩla  ĩtai,  yumũjĩpĩle  inie ĩne ndege; kuitĩ  kanga
nsiitilega,  uMualĩĩlia  sika wijile  kumiani;  ĩpa kanga nende nĩkakumutuma
kumuani.  8  Na waaza  unuasio  ukakuusokia  uunkũmbigyulu  kumpola  za
mulandu nĩkulukuuluu nuulamuli.  9 Kumpola za mulandu, kunsooko sika
asuĩlĩĩle mumuane.

2  Timoteo  2:10  Iio  gua,  nagigimĩlia  tũlũ  kunsooko  ya  antu  naeelu
naasaagulue, ĩo ndĩo aligie uugũnua nawĩĩlĩ  mwa kĩKilisito Yesu Palumuĩ
nuukulu wakalĩ nakalĩ.

ALumĩ  15:20,21  Alĩ  nĩkamatĩkĩlie  kwitanantia  iMpola  na  Nziiza  kuasio  kĩna
ĩliina lya kĩKilisito alĩ likĩĩlĩi kalamanua, ndekijenga mukiania ya mukũlĩla wa
muntu wĩngĩ,  21 ĩpa kĩna yandĩkue, “ĩAasio naikaalĩ  atanantĩligue impola
zaakue ikiona; nĩaasio naikaalĩ igyũlie ikilĩnga.”

Utendi 2:36,37 “Luulo gua, ĩnumba tũlũ nya Ĩsilaeli amane kutai ya kĩna uNzua
wamutendile ũYesu unuasio naalĩ mumukonontelĩĩle mumusalaba kwitũla
Shekulu,  kangĩ  Kilisito.”  37  Pĩna  naiigia  izi  naasonsua  munkolo  zaao,
naamuĩĩla uPetelo nĩatumua naĩngĩ, kutendeii, agoosia anũna ĩĩtu.

AEbulania  4:2  Kuitĩ  tai,  ishie  nindiishie  kwatanantĩĩligue  impola  nanziiza  zĩ
aao. Ĩpa itĩ ulukaani luasio naalĩ alũigilie sika naluasaĩpĩla ĩaasio, kunsooko
sika nalusaalĩnkana nuusuĩĩli munsĩ yaao naalĩ iigilie.

Jeremiah 24:7 - Matayo 22:37 Nduzo numuĩĩla, “Umuloogue ũShekulu Nzua
waako kumoo waako tũlũ, nukunkolo yaako tũlũ, nukumasala maako tũlũ.

Utendi  16:14  Musungu  umuĩ,  ĩliina  liakue  Lidia,  naalukugulagiaa  intiila
nantitimũ, mukolakaa wa kuTiatila, mukulia Nzua, nukuiigia. Ninduyo uNzua
numukũnukula ĩnkolo wazikendegeele nazitambulua nuPaulo.

Matayo  13:14-16 Nukumiao uunakĩdagu wa kĩYesaya  witimĩĩligua nauũgile,
‘Kukigyũlia  mukakigyũlia  tai,  ĩpa  sika  mukilĩnga  niyaani-yaani;  kwilaaa
mukilaa  tai,  ĩpa  sika  mukiona  niyaani-yaani.  15  Kuitĩ  inkolo  za  antu  ĩa
zakapũkile Nĩakĩtuĩ aao sika akigyũlagiaa kĩĩsa. nĩmiiso maao amatũtilie dii;
Koona  alekiona  kumiiso  maao  Aleke  kigyũlia  kuakĩtuĩ  aao,  Alekilĩnga



kunkolo zaao, Apĩluke, nĩakamie.’ 16 “Ĩpa makembetue ĩmiiso maani, kuitĩ
makuonaa; nĩakutuĩ aani, kuitĩ akũigagiaa.

Isaiah 6:9,10 - Utendi 28:27 Kuitĩ inkolo za antu ĩa zaalĩĩ nkakũ. Nukuakutuĩ
aao  sika  akũigagiaa  kĩĩsa.  Nĩmiiso  maao  amatũtilie;  Alekiona  kumiiso
maao, Alekiiigia kuakutuĩ aao, Alekilĩnga kunkolo zaao, Agomoke, nĩagũne.’

Maliko  4:11,12  Nuaĩĩla,  “Inie  mwapĩĩlue  unkũnkũ  wa  utemi  wakĩNzua  ĩpa
kuaasio naĩkunzĩ zensi zĩĩlĩ zĩ mpiani, 12 ‘Koona nailaaa alaae, alekiona;
Naiiigia iigie, alekilĩnga; Alekigomoka, aleegeligue ĩmĩlandu.’”

Yohana 12:39,40 Kunsooko ĩĩ sika naasũũma kwishuĩĩla, kuitĩ uYesaya nuũga
kangĩ,  40  “Uapokũilie  ĩmiiso,  Uakakĩĩlie  inkolo  Alekiona  namiiso  maao,
Alekilĩnga munkolo zaao, Agomoke, nĩakamie.”

ALumĩ 11:7,8 Mbii gua? ĩKiasio naalĩ ukukĩdũũmaa uĨsilaeli sika alĩ wakĩligilie.
Ĩpa ĩasaagulua naakĩligia,  nĩnaĩngĩ  naakapũka, 8 Kĩna yandĩkue, “uNzua
nuapeela  ĩnkolo  ya  ndoolo  ĩMiiso  malekiona,  nĩakutuĩ  alekiigia  Sunga
nantende yoĩ.”

2  ATesaloniki  2:10,11  Mulekishũngũsigua  kuukaaũ  mwishala  liani
nukwitunduala,  kanga  yĩĩ  kunkolo  katia  kulukaani,  katia  kumbalua
nansĩĩgilue kĩna yĩĩtu, ya kĩna uLutondo lwa kĩShekulu lwapikaa.

Matayo  13:18-23  “Inie,  tegeelĩ  gua,  ĩmpiani  ya  muminzi.  19  Wensi
nukulũigagiaa  ulukaani  lwa  utemi  walekilĩnga,  ukuuzaa  umubĩĩ  nulupũla
naluminzue munkolo yaakue; izi zozi naalĩ minzue panzĩla. 20 Ndizo naalĩ
minzue pipyampa, uyu wayu nukulũigagiaa ulukaani, nuluanũnkula ĩkamuĩ
kuulumbi;  21  Kusinaga  mugila  kamĩli  munsĩ  yaakue,  ukikyalaa  ntondo
nkeei,  pĩna  impatĩ  zigyela  katia  nzago  kunsooko  ya  lukaani,  ĩkamuĩ
nwĩkũmpia.  22  Ndizo  naalĩ  minzue  mumiigia,  uyu  wayu  nukulũigagiaa
ulukaani;  nuukunkunali  wa  unkũmbigyulu,  nuupembeeligua  wa  ugolĩ
naulusopa  ulukaani,  sika  nalupĩa.  23  Ndizo  naalĩ  minzue  mumasalu
namaaza,  uyu  wayu  nukulũigagiaa  ulukaani  nukukululĩnga;  uyu  wayu
ukupĩaa inkali, umuua gyana, umuua makumi mutandatu, umuua makumi
matatu.”

2 AKolinto 3:15,16 Ĩpa sunga nantende yoĩ pĩna inkaani za kĩMusa zishomua,
ĩkĩkũnĩkĩlo  kĩkoolĩ  munkolo  zaao;  16  ĩpa  ĩpaasio  pĩna  amupĩlukĩĩla
ũShekulu, paapo ĩkĩkũnĩkĩlo kyukuleegagiguaa.

Hosea  11:3-7  -  Matayo  11:28-30  Nzuĩ  kumuane  tũlũ  ensi  namukatĩĩle
nĩnamuaũnue  nĩmĩligo,  nineene  nĩkakumusũũpĩlia.  29  Egaalĩ  umuango
waane,  ĩmaniĩ  kumuane,  kuitĩ  ĩne  numupolo,  nĩnkolo  yaane  ĩniinupilie,
niniinie mukiligia uusũũpio munkolo zaani. 30 Kuitĩ umuango waane muuza,
numuligo waane mupepeele.”

Utendi 26:18 ualaĩlie ĩmiiso maao, agomolue kwipũna mukiiti, ingĩle muweelu;
agomolue kwipũna muusũũmi wa kĩShetani, ingĩle kwa kĩNzua; aleegeligue



ĩmĩlandu yaao, asaale palumuĩ nĩnaeeligue kuusuĩĩli nawĩĩlĩ mumuane.
2  Timoteo  2:24-26 Kangĩ sika yumũjĩpĩĩle umwĩtumi kwitũla mwĩleei,  ĩpa wĩĩ

mupolo  kuantu  tũlũ,  nusũũmile  kwimania,  mugigimĩlia  kuabĩĩ,  25
ĩukuasugula  kuupolo  naĩkĩkunguma nduyo,  koona  na  yasũũmĩka  uNzua
waapeele kwipela nukwimana ĩtai, 26 sunga alege mumutego wa kĩShetani,
pĩna alĩ aguĩlue nduyo sunga kwitenda uulooa waakue.

Ukũnukulua  3:17-19  Kuitĩ  utambuĩle;  Ĩne  numugolĩ,  nĩgolĩpagiaa,  kutilĩ
nanumusilĩlue;  ninduue  sikumanile  kĩna  ue  umukĩa,  wakukolelua
kĩnishungu, umutũka, umupokũ, kangĩ ukĩpuĩ. 18 Nakupeela ĩkialo, ugule
kumuane  ĩzahabũ  naalĩ  nkulusue  kumooto,  koona  wĩĩmugolĩ;  nĩmajialo
nameelu,  koona  umajiale,  inshooni  za  kĩpuĩ  kiako  zileke  kigyelela;
numukota wa kĩpaka ĩmiiso maako koona uone. 19 Ĩpa nukuanaganĩlaa tũlũ
nanĩaloilue, nukukualanga; luulo gua, utũle nukamatĩkũ, upele.

2  AKolinto  7:10  Kuitĩ  uugũnua,  nawĩĩlĩ  kunzĩla  ya  kĩNzua  ukuleetaa  upeli
nauleetile  uugũnua,  naugila  kawĩsokia;  ĩpa  uusungu  wa  unkũmbigyulu
akuleetaa ukiu.

1 Atemi 18:37 - Nzua turn heart back to Nzua.
2  AKolinto  4:4  Ingĩ  mumuao  unzua  wa  unkũmbigyulu  uu  naalupokũilie

ĩmasĩĩgo maao nasika asuĩlĩĩle, alekimĩlĩkĩlua nuweelu wa Mpola na Nziiza
za ukulu wa kĩKilisito nampiani ya kĩNzua.

Luka 8:11-15 Nĩmpiani  ĩĩ  ĩndogolelio  yaakue ntĩĩ,  ĩmbeu ingĩ  uLukaani  lwa
kĩNzua. 12 ĩAasio a panzĩla ingĩ ao naakũigagiaa, paapo nuuza ũShetani
nululeegia ulukaani munkolo zaao, alekiizishũĩĩla nukwigũnika. 13 Nĩaasio
mwipyampa  ingĩ  aao  naakũigagiaa  naaluanũnkula  ulukaani  kuulumbi;
nĩndĩo  agila  kamĩli,  naasuĩĩla  kwityũngo  niino,  numwityũngo  lya  ugemua
naĩkamatula. 14 Nindizo naziguile pakatĩ ya miigia ingĩ aao naakũigagiaa,
numulugendo luao naasopua nuukunkunali nuugolĩ,  nuwĩloeelia wa uumĩ
uu, sika naapĩa kakĩntu. 15 Nĩzaasio muulongo nauuza ingĩ aao kunkolo
nangolokũ  nuuuza  akũigagiaa  ulukaani  nukukuluamba,  naakupĩĩsagiaa
inkali kuugigimĩlia.”

Utendi 15:11 Ĩpa kusuĩlĩĩle ya kĩna kwigũnua kunzĩla ya ukende wa kĩShekulu
Yesu, lika lĩmuĩ nĩndĩo gaa.”

ALumĩ 8:13 Kuitĩ kanga mwikyale kukuzitiata impola za kĩmuĩlĩ mukikia; ĩpa
kanga muulage uutendi wa muĩlĩ kunzĩla ya kĩMuau, mukitũla upanga.

Pastor T. John Franklin
Church of Salvation, Healing, and Deliverance

COS-HAD.org


